
Жастарымызды еңбексүйгіштіққе баулиды

 Жақында академик  Манаш  Қозыбаев  атындагы  Солтүстік Қазақстан мемлекеттік  университетінің  «Жасыл ел» жастар  еңбек  және студенттік  құрылыс еңбек  жасақтары жүмысының XI маусымының салтанатты түрде ашылуы өткен болатын. Оған қатысқан жастардың қатары қалың болды.

Шара кезінде Солтүстік Қазақстан облысының ішкі саясат басқармасының басшысы Жанат Сәдуақасов сөз алып, «Жасыл ел» жастар еңбек жасақтарының өткен маусымдағы атқарылған  жұмыстары  жайында  айтып берді. Оның айтуынша, үстіміздегі жылы аталмыш бағдарламаны жүзеге асыру үшін 9,5млн.теңге бөлінді. Осы орайда 323 студент мен жұмыссыз жас еңбекпен қамтылатын болатын. Ал, студенттік құрылыс еңбек жасақтары қатарына қосылатын солтүстікқазақстандықтар әлеуметтік нысандарда жұмыс істейтін болады.Яғни, 100 қадам сонда еңбек ететін болады.
Айта кетерлік жайт, «Жасыл ел» жастар еңбек және студенттік құрылыс еңбек жасақтары жұмысы маусымының салтанатты ашылуы барысында СҚО табиғи ресурстар және табиғат пайдалануды реттеу басқармасы басшысының орынбасары Анатолий Усольцев те бұл бағдарламалардың маңыздылығына тоқгалды.
Жалпылап айтар болсақ, «Жасыл ел» жастар еңбек және студенттік құрылыс еңбек жасақтары жұмысының маусымы шілде айының 1-ші жұлдызында бастау алатын болады. Жасақтағы сарбаздардың жалақысы 40 мың теңгені құрайды. Мұны жүзеге асыру ушін республикалық бюджеттен 15 мың теңге, ал жергілікті бюджетген 26 мың теңге төленетін болады. Сонымен қатар, жас ұрпақ өкілдерінің өңіріміздегі тоғыз ауданның он екі орман шаруашылығы меқемесінде орманның санитарлық тазалығын сақтау, көшеттердің абаттандырылуымен айналысу және тәлімбақтарды күту секілді жұмыстарды қолға алатын болады.
Тартымды шара соңы әсем әуендерді әуелетуімен әрбір адамды баураған ән және биге ұласты.

